
Synod Moderator-in Naisingpara Bru Camp tlawh dawn

Synod Moderator Rev. C. Lalsangliana chuan March 19 (Inrinni)-a Naisingpara Bru Camp kang tuartute tlawh turin
March 25 (Zirtawpni) hian Aizawl a chhuahsan ang. March 23 (Thawhlehni)-a Synod Puipate thukhawm chuan Bru
Camp kang tuartute hi Synod Moderator-in tlawh se, tanpui nan Rs. 4,50,000 pek ni bawk se, tiin a rel a. Hei bakah
hian Aizawl khawpui chhunga Presbyterian Kohhrante hnenah vehbur khawn ni bawk se tia a rel chu bawhzuiin
vawiin nilengin Aizawl khawpui chhung veng hrang hranga Presbyterian Kohhrante leh mimal thahnemngai ten
bungbel, mutbu, buhfai leh pawisafai te Synod Office-ah an dah khawm a, vawiin chawhnu dar 1:00 thleng khan
sumfairingawt pawh Rs. 27,700/- lai a tling tawh a, heng tanpuina tlingkhawm hi Synod Moderator chuan kangmei
tuarte hnenah a hlan dawn a ni. Synod Moderator hi Synod Secretary (Jr) Upa D.P. Biakkhuma leh Peter Lalanpuia
(Synfo) ten an tawiawm ang.

Mizoram Synod-in Naisingpara Bru Camp kang tanpuina sum a pek hi Synod Relief Fund atangin Rs. 2,00,000,
Social Front atangin Rs. 1,50,000, Miscellaneous atangin Rs. 1,00,000 sawhkhawm a ni a, Social Front hian
silpauline 200 a pe tel bawk a ni. Hun bichilh tak kara Synod hriattirna hmanhmawh lo puanzarsaktu Local TV
Operator-te leh Media hrang hrangte chungah Synod chuan lawmthu a sawi a. Synod thuchhuak bawhzuia hun
chep tak kara kangmei tuarte tanpuina thawhkhawmtu Kohhran leh mimal tinte hnenah lawmthu a sawi bawk a ni.

Kohhran Hmeichhia

Central Committee chuan Phunchawng rama Women’s Centre din turin hma lak tan a rel a, April thla atang hian
building sak hna thawh tan tum a ni. March 26 (Inrinni) hian Central Kohhran Hmeichhe Committee ten a hmun hma
tlawh pahin tawngtairualna hun an hmang ang.

Zin

¢ March 25 - 27 chhung hian Lairam Isua Krista Baptist Kohhran (LIKBK) Assembly, Lawngtlai-ah neih a nidawn a,
Mizoram Synod aiawhin Rev. Vanlalzuata, Senior Executive Secretary leh Upa R. Dawngliana, Chawnpui te an kal ang.
¢ March 26 & 27 hian Zokhawtharah Biak In thar hawnna neih a ni dawn a, heta tel tur hian Rev. Zosangliana Colney,
Executive Secretary leh Rev. Mangchhuana Sailo, Supervisor PES te March 25 (Zirtawpni) hian an chhuak ang.

MSSU

¢ Vawiin (March 24) zan dar 7:00 hian Tuikhuahtlang Kohhranah Sunday School Zirtirtu Training neih a ni dawn
a, training hi Upa K. Vanlalnghaka, Ramhlun East (MSSU Trainer) leh Pu Lalthahluna Ralte (MSSU Asst.
Coordinator) ten an neihpui ang.

¢ March 26 (Inrinni) hian Upper Republic Kohhranah Sunday School Zirtirtu Training neih a nidawn a, training
neihpui tur hian MSSU Trainers - Upa B. Lalhmunliana (Bethlehem Venglai), Upa K. Zoremsanga (Kulikawn) leh
Pu Lalthanchhunga (Bungkawn) te an kal ang. Zan Pathian Biak Inkhawmah Upa K. Zoremsangan ‘Fanau enkawl
chungchang’ thuchah a sawi ang.

¢ March 26 (Inrinni) hian Republic Vengthlang Kohhranah Sunday School Zirtirtu Training neih a ni dawn a,
training neihpui tur hian Upa Hrilthansanga, Mission Vengthlang (MSSU Trainer), Pu R. Lalhmingthanga (MSSU
Trainer) leh Pu Lalthahluna Ralte (MSSU Asst. Coordinator) te an kal ang. Zan Pathian Biak Inkhawmah Upa
Hrilthansangan ‘Fanau enkawl chungchang’ thuchah a sawiang.

Synod Mission Board

March 21 - April 4 chhunga Mission Field hmun hrang hranga Field Committee neihpui turin Rev. P.C. Pachhunga,
Synod Secretary; Upa R. Lalmalsawma, SMB Coordinator; Rev. Vanlalbela leh Rev. F. Laltlanthanga te an kal.
Vawiin (March 24) hian Jharkhand Field Committee an thu ang a, March 26 (Inrinni) hian Patna Field Committee an
thu leh ang. March 29 (Thawhlehni) hian Lucknow Field Committee an thu ang a, March 31 (Ningani) hian Delhi
Field Committee an thu leh ang.

Family Guidance & Counselling Centre

March 26 - 28 chhung hian Vairengte Kohhranah Kristian Chhungkaw Seminar & Campaign neih a ni dawn a,
Rev. Zothansanga (FG&CC Director), Upa F. Lallura leh Upa Chalzika (FG&CC Committee Member) te an kal ang.
March 28 (Thawhtanni) hian KTP pualin hun hman a niang.

Kristian Thalai Pawl

March 25 - 27 chhung hian Khawzawl Dinthar Bial huapin Khawzawl! Dinthar Kohhranah Leadership Training neih
anidawn a, training neihpui tur hian Pu Lalthanmawia leh Pu Saizamliana Sailo (CKTP Committee Members) te
an kal ang.

Synod Choir

March 26 & 27 hian Lairam Isua Krista Baptist Kohhran (LIKBK) Assembly, Lawngtlaiah neih a ni dawn a, Mizoram
Synod Choir ten zaia rawngbawlna an nei ang. Synod Choir-te hi Upa Lalrinmuana, CKTP General Secretary leh
Pu H. Liantluanga, Synod Choir Director-ten an tawiawm ang.

Susamachar Prasaran Programme
March 27 (Pathianni) tlaiah Hindi Programme (Susamachar Prasaran) LPS & Zonet Cable atangin hetiang hian tih
chhuahaniang:

¢ Group/Choir/Solo : MSVT Kohhran Masihi Sangati Zaipawl - Mere Guma Hon Ko
¢ Group/Choir/Solo :  Masihi Sangati Bungkawn Vengthar - Aatma Ra Deha

¢ Sermon :  BlLalngheta - Darm or Bible Ke Apasi Sambandh

¢ Group/Choir/Solo :  Masihi Sangati - Santal Fellowship Laipuitlang

¢ Group/Choir/Solo :  Masihi Sangati Bungkawn Vengtharr - Aaja Prabhu

+  Stuti Geet :  StutiGeet - Janam Dene Wale

KOHHRAN HMEICHHE INKHAWMPUI LIAN & GOLDEN

JUBILEE LAWMNA, 2011

Video CD

ty Department
Veng-ah lei theihrengan

ici

Information & Publ

ISSION

Synod Office, M

Synfo

Phone - 2314648

Synod Information & Publicity

synfo

: synfo@bsnl.in mizoramsynod@gmail.com
ahoo.com

MIZORAMSYNOD.ora

Mail us at

N
\S
—

-
f


mailto:synfo@bsnl.in
mailto:mizoramsynod@gmail.com
mailto:synfo@yahoo.com

